
UUM ONLINE: Dalam mendepani  ancaman Covid-19, UUM Press telah menyantuni penghantar makanan 
dan pemandu teksi di sekitar pekan Changlun bagi menyampaikan sumbangan cecair basmi kuman (hand 
sanitizer), baru-baru ini. 
  
Sumbangan hand sanitizer itu diedarkan kepada 50 penghantar makanan Food Panda dan pemandu teksi 
yang diketuai oleh Pegawai Penerbitan UUM Press, Kashfi Wahab bersama ahli Kelab Kebajikan UUM 
Press. 
  
Menurut Kashfi, hand sanitizer yang diedarkan itu adalah di bawah projek Pusat Inovasi dan 
Pengkomersilan (ICC), UUM. 
  
“Penyerahan hand sanitizer ini adalah selaras dengan titah Seri Paduka Yang diPertuan Agong yang 
mahukan rakyat Malaysia mengambil langkah penjagaan kesihatan semasa PKP dalam mendepani 
ancaman Covid-19. 
  
“Pada waktu ini adalah hari penentu untuk memulakan exit strategy dengan mendidik masyarakat agar 
membasuh tangan dengan sabun atau menggunakan hand sanitizer serta penjarakan sosial diamalkan,” 
katanya. 
  
Kashfi berkata, penyerahan itu juga membuktikan keprihatinan UUM kepada masyarakat yang banyak 
membantu sepanjang PKP dilaksanakan. 
  
Menurutnya, dia berharap orang ramai mengambil tanggungjawab dengan mematuhi sepenuhnya SOP 
yang ditetapkan KKM kerana kejayaan pemulihan bergantung sepenuhnya kepada diri sendiri. 

